
RAQAMLI IQTISODIYOT 
SHAROITIDA SUG‘URTA 
XIZMATLARI

Shodmonova Odina G‘ofur qizi
Guliston Davlat Universiteti tayanch doktoranti

Annotatsiya: Mazkur maqolada raqamli iqisodiyot sharoitida sug‘urta xizmatlarini tashkil etish borasidagi nazariy qarashlar 
evolyutsiyasi va sug‘urta xizmatlarini rivojlanishi va turlari, sug‘urta tashkilotlarining kapitallashuv darajasini oshirish va 
sug‘urta xizmatlarini ko‘rsatishda raqamlashtirishning o‘rni, sug‘urtalash uchun muhim bo‘lgan moliyaviy resurslarni shakl-
lantirishni rivojlantirish borasidagi ijtimoiy-iqtisodiy shart-sharoitlar tahlil qilingan.

Kalit so‘zlar: sug‘urta xizmatlari, raqamlashtirish, hayot sug‘urtasi, sug‘urta fondi, sug‘urtalovchi, sug‘urtalanuvchi, ham-
korlik, shartnoma, risk, zarar,axborot texnologiyalar.
Abstract: This article analyzes the evolution of theoretical views on the organization of insurance services in the digital 
economy, the development and types of insurance services, the role of digitalization in the provision of insurance ser-
vices, increasing the level of capitalization of insurance organizations, and the socio-economic conditions for the devel-
opment of the formation of financial resources for insurance.

Key words: insurance services, digitization, life insurance, insurance fund, insurer, insured, cooperation, contract, risk, 
damage, information technology.
Аннотация: В данной статье анализирована эволюция теоретических взглядов на организацию страховых услуг 
в условиях цифровой экономики, развитие и виды страховых услуг, роль цифровизации в оказании страховых 
услуг, повышение уровня капитализации страховых организаций, и социально-экономические условия развития 
формирования финансовых ресурсов, для страхования.

Ключевые слова: страховые услуги, цифровизация, страхование жизни, страховой фонд, страховщик, страхова-
тель, сотрудничество, договор, риск, ущерб, информационные технологии.

K I R I S H
Jahonda iqtisodiyotning globallashuvi, iqtisodiyotni raqamlashtirish barqarorligini ta’minlashda sug‘urta 

xizmatlari investitsiyalar manbasi sifatida roli ortib bormoqda. Xalqaro moliya bozorlarda sug‘urta xizmatlari, 
bank va fond kapitallarining birlashishi va globallashish jarayonlari raqamlashtirishda yaqqolroq namoyon 
bo‘lmoqda.

Mazkur jarayon sug‘urtalovchilarning kapitallashuv darajasini oshirish va sug‘urtalanuvchilar risklarini mini-
mallashtirish zaruratidan kelib chiqib, tabiiy ofat va iqtisodiy-moliyaviy zararlarni sug‘urtalash uchun muhim 
bo‘lgan moliyaviy resurslarni shakllantirishni nazarda tutadi.

Iqtisodiyotni raqamlashtirish sharoitida, ishlab chiqarish va xizmat ko‘rsatish sohalarida yangi texnika-tex-
nologiyalarni qo‘llanilishi o‘z navbatida yangi risklarning paydo bo‘lishiga va sug‘urta xizmatlariga bo‘lgan talab-
ning ortishiga sabab bo‘ldi.

M A V Z U G A  O I D  A D A B I Y O T L A R  T A H L I L I
Iqtisodiyotda sug‘urta xizmatlaridan foydalanishning ilmiy asoslari, uning tashkiliy va iqtisodiy mexanizm-

lari ko‘plab xorijiy va mahalliy olimlar hamda amaliyotchilari tomonidan yaratilgan va ishlab chiqilgan. Sug‘urta 
xizmatlarini rivojlanishi va hamkorlikning tashkiliy tamoyillarini shakllantirish olimlar va amaliyotchilar L.A.Or-
lanyuk-Malitskaya, V.F.Narkayev, A.K.Shixov, N.V.Kirillova, Ya.Ye.Telepin, V.V.Shaxov va boshqalar tomonidan 

Stadqiq etilgan. Jumladan, V.V.Shixov fikriga ko‘ra, iqtisodiy kategoriya sifatida sug‘urta xizmatlari, pul mablag‘la-

rining maqsadli fondlarini tarkib toptirish shakllari va usullarini hamda turli kutilmagan favqulodda hodisalar 
(xavflar) natijasida ko‘rilgan zararlarni qoplash, shuningdek, fuqarolar hayotida ma’lum voqealar ro‘y berganida 
ularga yordam ko‘rsatish uchun yuqorida zikr etilgan fondlardan foydalanishni o‘z ichiga oluvchi iqtisodiy muno-
sabatlar tizimidir [1].

Yefimov S.L. Sug‘urtalovchi tomonidan taklif etilayotgan “xizmat” o‘zida dastlab moddiylikni aks ettirmaydi, 
ya’ni u o‘z mijoziga faqat “va’dani sotadi”, sug‘urtalanuvchiga shartnoma tuzilganligini tasdiqlovchi dalil-hujjat 
sifatida “polis” beriladi xolos [2].

V.K.Rayxer fikricha, sug‘urta markazlashtirilgan manbalar – ishtirokchilarning badallari hisobiga sug‘urta 
fondi tashkil etish shakli demakdir. D.Bland sug‘urtani tavsiflashda “Sug‘urtalovchi moddiy ahvolni himoya 
qiladi, uning egasiga zararlarni qoplash uchun resurslar beradi yoki ruhi va tanasi yo sog‘liqni tiklash, yo uni 
nogiron sifatida qulay sharoitda saqlash uchun muayyan xarajatlarni taqozo etuvchi shaxsni qo‘llab-quvvat-
laydi” degan nazariyani ilgari suradi [3].

O‘zbekistonda ham sug‘urta bozorining dolzarb masalalari hamda xalqaro sug‘urta bozorida amalga 
oshiriladigan sug‘urta xizmatlari bo‘yicha muayyan tadqiqot ishlarini olib borishgan. Jumladan, sug‘urta mah-
sulotiga X.M.Shennayev sug‘urta mahsuloti sug‘urtalanuvchilarga sug‘urta shartnomasi tuzish orqali taqdim 
etiladigan asosiy va yordamchi xizmatlar yig‘indisidir deb ta’rif bergan [4]. R.T.Yuldashev sug‘urta mahsulotini 
sug‘urta kompaniyalarining amaliy faoliyati orqali ko‘rib chiqiladi, uni hujjatlar to‘plami shaklida ifodalangan 
sug‘urtalashning muayyan turini ishlab chiqishning yakuniy natijasi sifatida tadqiq qiladi [5].

Aksariyat ishlarda sug‘urta jarayoni muammolarini tadqiq etish sug‘urtaning umumiy nazariyasi, unda 
sug‘urta xizmatlarini rivojlantirishning o‘rnini belgilash jihatdan o‘tkazilgan. Tadqiqot mavzusi bo‘yicha chop 
etilgan ilmiy ishlar tahlili shuni ko‘rsatadiki, ularda sug‘urta kompaniyalari moliyaviy barqarorligini ta’minlash 
nuqtayi nazaridan raqamli iqtisodiyot sharoitida sug‘urta xizmatlarini rivojlantirish tahliliga yetarlicha o‘rin ajratil-
magan.

T A D Q I Q O T  M E T O D O L O G I YA S I
Ilmiy izlanishlarimizda, raqamli iqtisodiyot sharoitida sug‘urta xizmatlarini rivojlantirish jarayonlariga ta’sir 

ko‘rsatuvchi nazariyalar va omillar tahlil qilingan. Ilmiy tadqiqotning uslubiy asosi bo‘lib siyosiy-iqtisodiy, tabiiy 
hodisa va iqtisodiy jarayonlarning sug‘urta xizmatlarining rivojalanishiga ta’siri va uni rivojlantirish borasidagi 
xalqaro tajribalar, O‘zbekiston Respublikasining me’yoriy-huquqiy hujjatlari va ilmiy tadqiqotlarni yechimini 
topish imkonini beruvchi tahliliy yondashuv hisoblanadi. Ushbu ilmiy izlanishlarda mantiqiy, tizimli va statistik 
tahlil usullaridan foydalanilgan.

T A H L I L  V A  N A T I J A L A R
Bozor munosabatlari shakllanishi va rivojlanishi, iqtisodiy subyektlarning iqtisodiy mustaqilligi, erkinligi 

darajasi ortib borayotgan jarayonda doimo risklar mavjud bo‘lishi kuzatiladi. Ular manfaatlariga zarar keltirishi 
mumkin bo‘lgan va doimiy takrorlanib turadigan risklarni qayta taqsimlash, ya’ni o‘ziga xos bo‘lgan maxsus 
xizmat bilan sug‘urta shug‘ullanadi. Iqtisodiyotni raqamlashtirish va globallashish sharoitida sug‘urta xizmatla-
rini rivojlantirish istiqbollarini tadqiq etish muhim hisoblanadi.

Sug‘urta xizmatlari sug‘urta bozori subyektlari bo‘lgan sug‘urta kompaniyalari va tijorat tashkilotlari 
tomonidan ko‘rsatiladi. Sug‘urta bozorida turli risklar va xavf-xatar bilan bog‘liq bo‘lgan va takrorlanib turadigan 
jarayonlarni sug‘urtalash, mol-mulkni, hayotni, sog‘liqni va boshqalarni sug‘urta qilish faoliyatini o‘z ichiga oladi.

2002-yil 5-aprelda qabul qilingan “Sug‘urta faoliyati to‘g‘risida” gi qonunga asosan, sug‘urta quydagi ikki 
tarmoqqa ajratilgan:

● hayot sug‘urtasi;

● umumiy sug‘urta.

Hayot sug‘urtasi – sug‘urtaning uzoq mudatliligi va qoplanadigan qaltisliklar tufayli o‘ziga xos sug‘urta 
turi hisoblandi. Hayot sug‘urtasi xizmatlarini rivojlantirishda davlatning o‘rni katta ahamiyat kasb etadi, davlat 
tomonidan yetakchi xorijiy tajribalar asosida kerakli iqtisodiy islohotlar amalga oshiriladi. Hayotni sug‘urtalash 
xizmatini amalga oshirishda sug‘urta xizmatlari, bank va investitsiya faoliyati, soliqqa tortish qoidalari hamda 
boshqa sohalarni tartibga soluvchi bir qator qonun hujjatlarini muvofiqlashtirish talab etiladi.

Hayot sug‘urtasi o‘z o‘rnida sug‘urta faoliyati klassifikatoriga ko‘ra 4 ta klassga taqsimlangan 1-rasm.

1-rasm: Hayot sug‘urtasi tarmoqlari1

Mamlakatimizda yaratilgan qulay shart sharoitlar va olib borilayotgan islohatlar natijasida umumiy sug‘urta 
xizmatlari salmog‘i yildan yilga ortib sifati yaxshilanib bormoqda.

1-jadval: O‘zbekiston sug‘urta bozori tarkibiy tuzilishi va o‘zgarishi [6]

№ Sug‘urta bozori tarkibi 2022.31.03 2023.31.03 O‘zgarishi 

1 Sug‘urta tashkilotlari soni 42 41 -2.4 %

Shu jumladan, hayot sug‘urtasi bo‘yicha 8 8 -

2 Sug‘urta tashkilotlarining yalpi ustav kapitali (mln.so‘m) 1620733 1957861 +20,8%

3 Sug‘urta brokeri soni 5 7 +40,0%

4 Sug‘urta aktuariy soni 5 5 -

5 Sug‘urta agentlari soni 8907 5518 -38,0%

Shu jumladan, yuridik shaxslar 2663 1767 -33,6%

6 Kafolatlangan to‘lov fondi a’zolari bo‘lgan sug‘urta tashkilotlari soni 24 25 +4,2%

O‘zbekiston sug‘urta bozorida 2022-yil 42 ta sug‘urta tashkiloti (shundan 8 tasi – hayotni sug‘urta qilish 
tarmog‘ida) mavjud bo‘lgan bo‘lsa, 2023-yilda 41 ta sug‘urta tashkiloti (shundan 8 tasi – hayotni sug‘urta qilish 
tarmog‘ida) faoliyat olib borgan. Umumiy sug‘urta xizmatlari bo‘yicha faoliyat olib borayotgan sug‘urta tashkilot-
lari soni 1 taga kamayganligini ko‘rishimiz mumkin. Lekin sug‘urta tashkilotlarining soni kamayganiga qaramay 
sug‘urta tashkilotlarining yalpi ustav kapitali 2022-yildagi 1620733 million so‘mdan, 2023-yilda 20,8 foizga ortib 
1957861 million so‘mga yetgan. Shu davrda kafolatlangan to‘lov fondi a’zolari bo‘lgan sug‘urta tashkilotlari soni 
ham 4,2 foizga ortganligini ko‘rishimiz mumkin.

Tahlil qilinayotgan darsda sug‘urta mukofotlari 28,9 foizga ortgan yoki 2022-yildagi 1294694 million 
so‘mdan, 2023-yilda 1669178 million so‘mga yetganligini ko‘rishimiz mumkin. Bu o‘zgarishda umumiy sug‘urta 
xizmatlari ulushi 59,1 foizga organligi alohida e’tiborga molik hisoblanadi. Shu bilan birga hayot sug‘urtasi 
xizmatlari ulushi 2023-yilda 2022-yilga nisbatan 55,9 foizga kamayganligi bu yo‘nalishda kerakli chora tad-
birlarni amalga oshirish kerakligini bildiradi [6].

Mamlakatimizda sug‘urta xizmatlarini yanada rivojlantirishga O‘zbekiston Respublikasi Prezidentining 
mazkur sohaga oid qarorlari, Farmonlari jumladan, 2024-yil 1-martdagi “Sug‘urta xizmatlari bozorini yanada 
rivojlantirishning kompleks chora-tadbirlari to‘g‘risida”gi qarori, O‘zbekiston Respublikasi Iqtisodiyot va Moliya 
vazirligi, vazirlik huzuridagi Sug‘urta bozorini rivojlantirish agentligi, O‘zbekiston aktuariylari jamiyati sezilarli 
darajada ta’sir ko‘rsatmoqda.

1 Muallif tomonidan chizildi.

Sug‘urta xizmatlari bozoridagi bugungi vaziyat shuni ko‘rsatadiki, sug‘urta xizmatlarini rivojlanganligini 
ko‘rsatuvchi sug‘urta tushumlarining yalpi ichki mahsulotdagi ulushi hamda jon boshiga yig‘ilgan sug‘urta muko-
fotlari ulushini oshirib borish va rivojlangan mamlakatlar darajasiga yetkazish uchun bir qator chora-tadbirlar 
amalga oshirilishi kerak bo‘ladi. Jumladan, iqtisodiyotning ustuvor sohalarida faoliyat yuritayotgan korxona va 
tashkilotlar faoliyatini uzluksizligini ta’minlashda sug‘urta xizmatlaridan foydalanish samaradorligini oshirish, 
majburiy tibbiy sug‘urta, mol-mulklarni majburiy sug‘urtasi, qishloq xo‘jaligining majburiy sug‘urta turlarini ken-
gaytirish va innovatsion loyihalar va innovatsion tadbirkorlikni qo‘llab-quvvatlovchi sug‘urta xizmatlarini joriy 
etish zarur hisoblanadi. Shu bilan birgalikda raqamli iqtisodiyotning asosiy sharti bo‘lgan zamonaviy axborot 
texnologiyalardan foydalanish darajasi yanada oshirish evaziga sug‘urta xizmatlarini yanada rivojlantirishga 
erishiladi.

Foydalanilgan adabiyotlar:
1. Шахов В.В. Страхование. Учебник для вузов. – М.: ЮНИТИ, 2003. – 311 с. 
2. Ефимов С.Л. Энциклопедический словар. Экономика и страхование. M.: Tserix -PEL, 1996. I-X, s. 347.
3. Insurance: Principles and Practice. Compiled by David Bland, The Chartered Insurance Institute, Great Britain, 1993.
4. Shennayev X.M., Xalikulova G.T. Sug‘urta marketingi. O‘quv qo‘llanma – T.: Yangi nashr, 2012. – 212 b.
5. Юлдашев Р.Т. Страховой бизнес. Словарь – справочник. – М.: Анкил, 2000. – 272 с.
6. Иқтисодиёт ва молия вазирлиги. Показатели страхового рынка Республики Узбекистан по итогам I квартала 

2023 года. MF сайти маълумотлари.

